Devon Rex – Die verruklike (divine) teling
[bookmark: _GoBack][image: ]Kattemerak en Pixie is albei Devon Rex-katte – ook bekend as ‘alien’ katte. Sommige mense beskryf hulle ook as ‘apies in katpakke’. Hierdie teling het kort, sagte, krullerige (‘rexed’ – die krul in die pels) hare, met ’n tekstuur amper soos watte. Die krul word veroorsaak deur ’n mutasie in die gene. Hulle het groot koppe en ongewone, effens geronde groot ore wat laag teen die kant van hul koppe sit. Verder het hulle groot oë en effense wipneuse. Omdat die Devon Rex-katte nie ‘guard’ hare het nie (dit is die langste en grofste hare in ’n soogdier se pels), is die pels dun en lig en omdat die hare kort en krullerig is, toon mense wat oor die algemeen allergies is vir katte, minder reaksie in hulle teenwoordigheid. Hulle het ’n skraal, fyn liggaamsbou met lang, stewige bene en buitengewone groot tone.
Devon Rex-katte is verruklik en mensgeoriënteerd. Hulle is intelligent en nuuskiering maar ook aktief, stout en ook spelerig. Hulle geaardhede word soms beskryf as ’n kruising tussen kat, hond, apie en ‘Dennis the Menace’. Hulle kan hoog en ver spring en hou van hoë plekke. By gebrek aan geskikte hoë plekke, vind mens hulle soms op gordynrelings. Hulle is getroue en lojale geselskap wat dikwels die persoon waarvan hulle hou van vertrek tot vertrek sal volg.
Dit is baie maklik om hulle te versorg en oor die algemeen is hulle baie gesond. Genetiese probleme sluit  kardiomiopati (harspiersiekte), luxating patella (los knieskyf), heupdisplasie en spastisiteit in, maar met die regte teling word dit grootliks vermy.Omdat die pels so dun en lig is, is dit beter dat hulle in SA nie te veel aan die son blootgestel word nie sodat velkanker voorkom kan word.

Hulle kom in ’n verskeidenheid kleure, van swart en wit tot die mees eksotiese kleure.

As jy belangstel, kontak Devonised
sel: 078 123 4567
e-pos: pixie@devon.co.za

